
 ᐱᔾᔪᑎᖓ:

ᑎᑎᕋᖅᑕᐅᓯᒪᖁᔭᐅᓂᖏᑦ ᓇᓄᐃᑦ ᑦ “ᐃᓱᒫᓗᓇᖅᑐᑦ” ᐆᒪᔪᐃᑦ ᐊᒃᑕᓇᖅᑐᒦᓕᕐᓂᕋᖅᑕᐅᔪᓄᑦ  ᒪᓕᒐᕐᒥ(SARA)

ᖃᓄᐃᓕᐅᖅᓯᒪᓂᖏᑦ: 

ᑖᒃᑯᐊ SARA-NLCA ᐋᖅᑭᒃᓯᒪᖃᑎᒌᓐᓂᕐᒧᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᖓᓂ ᓇᓗᓇᐃᖅᓯᓯᒪᔪᑦ ᒐᕙᒪᑐᖃᒃᑯᑦ ᐊᑐᕆᐊᖃᖅᑕᖏᓐᓂᒃ ᐃᓄᓐᓂᒃ ᑐᓴᕆᐊᕐᓂᐊᑎᓪᓗᒋᑦ ᓄᓇᓕᐅᔪᓂᒃ ᐊᒃᑐᖅᑕᐅᓯᒪᓂᐊᖅᑐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᓈᒻᒪᒋᔭᐅᒻᒪᖔᖅ ᐆᒪᔫᑉ ᑎᑎᕋᖅᑕᐅᓯᒪᓂᐊᕐᓂᖓ. ᐊᕙᑎᓕᕆᔨᒃᑯᑦ ᑲᓇᑕᒥ ᑲᑎᒪᑎᑦᓯᖃᑦᑕᓚᐅᖅᑐᑦ ᓇᓄᐃᑦ ᑎᑎᕋᖅᑕᐅᓯᒪᖏᓐᓄᑦ ᓄᓇᕗᒻᒥ ᕕᕗᐊᕆᒥ ᐄᐳᕈᒧᑦ 2009. ᐊᑕᙱᖅᖢᑎᒃ ᓄᓇᕗᒻᒥ ᓄᓇᓕᐅᔪᑦ ᖃᐅᔨᒋᐊᕐᕕᐅᓚᐅᖅᑐᑦ ᑭᓯᐊᓂ ᖃᒪᓂᑦᑐᐊᖅ ᐅᐸᒃᑕᐅᔪᒪᓚᐅᙱᒻᒪᑕ ᐊᒻᒪ ᕿᖓᐅᑦ ᐅᐸᒃᑕᐅᔪᓐᓇᓚᐅᙱᒻᒪᑦ..

ᓄᓇᕗᑦ ᑐᙵᕕᒃ ᑎᒥᖓᑦ, ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ ᐊᖑᓇᓱᑦᑐᓕᕆᔨᒃᑯᑦ ᐊᖏᖅᓯᒪᓚᐅᖅᑐᑦ ᑐᑭᓯᒋᐊᕐᕕᐅᔪᒪᑎᓪᓗᒋᑦ. ᓄᓇᓄᑦ ᒐᕙᒪᒃᑯᑦ ᐃᓚᐅᔪᒪᓚᐅᙱᑦᑐᑦ ᑐᑭᓯᒋᐊᕐᓂᐅᔪᓂ; ᑭᓯᐊᓂ, ᓄᓇᓕᓐᓂ ᓄᓇᕗᑦ ᒐᕙᒪᒃᑯᑦ ᐆᒪᔪᕐᓂᐊᖅᑎᖏᑦ ᖃᐅᖁᔭᐅᖃᑦᑕᓚᐅᕐᒥᔪᑦ ᑲᑎᒪᓂᐅᔪᓄᑦ ᓄᓇᓕᓐᓂ. 
ᐊᖑᓇᓱᑦᑐᓕᕆᔨᒃᑯᑦ ᓄᓇᓕᓐᓂ, ᑐᒃᑕᕐᕕᖃᖅᑐᑎᒃ, ᐃᑲᔪᖅᑐᐃᖃᑦᑕᓚᐅᖅᑐᑦ ᑲᓇᑕᐅᑉ ᐊᕙᑎᓕᕆᔨᒃᑯᖏᑎᒍᑦ, ᐃᑲᔪᖅᐸᒃᖢᑎᒡᓗ ᑲᑎᒪᓃᑦ ᑐᓴᐅᒪᔭᐅᑦᑎᑕᐅᓪᓗᑎᒃ ᐊᒻᒪ ᑐᓴᕈᑎᒃᓴᓂᒃ ᐊᑐᐃᓐᓇᐅᑎᑦᓯᓪᓗᑎᒃ, ᑲᑎᒪᓂᐅᓪᓗ ᐃᓱᐊᓂ ᑲᑎᖅᓱᐃᓪᓗᑎᒃ ᐃᓄᓐᓄᑦ ᐃᓱᒫᓘᑎᓂᒃ. 
ᐊᕙᑎᓕᕆᔨᒃᑯᑦ ᑲᓇᑕᒥ ᐅᓂᒃᑳᖏᓐᓃᓚᐅᖅᑐᑦ ᐅᑯᐊ: 
· ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᒥ ᓴᙱᓂᖅᓴᐅᕗᖅ SARA-ᒥᒃ. SARA-ᐅᑉ ᐃᓗᐊᓂ ᐱᔭᐅᔭᕆᐊᖃᙱᓐᓂᖏᑦ ᐊᑦᑕᓇᖅᑐᒦᓕᕐᓂᕋᖅᑕᐅᔪᑦ ᓂᕐᔪᑏᑦ ᐊᑐᖏᓚᑦ ᐃᓄᓐᓄᑦ ᐆᒪᔪᕋᓱᐊᖅᑐᓄᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᐅᑉ ᐃᓗᐊᓂ. SARA ᐊᑐᕐᓗᒍ ᖃᐅᔨᒋᐊᖅᑳᖃᑦᑕᕆᐊᖃᖅᐳᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐃᓱᒪᓕᐅᓚᐅᖏᓐᓂᕐᒥᓂ ᐊᒃᑐᐃᓂᖃᕐᓂᐊᖅᑐᓄᑦ ᓄᓇᕗᒻᒥ.  
· ᐊᑐᖅᖢᒍ SARA ᒪᓕᒋᐊᓕᒃᑕᖃᙱᓚᖅ ᐊᖑᓇᓱᓐᓂᕐᒧᑦ ᐱᔾᔭᐃᑯᑎᓂᒃ, ᑰᑕᓂᒃ, ᓂᕕᖓᑖᓂᒃ ᐅᕝᕙᓘᓐᓃᑦ ᐊᓯᔾᔨᖅᑕᐅᓂᐊᕐᓂᖏᓐᓄᑦ ᐊᖑᓇᓱᒍᓯᐅᕙᒃᑐᑦ ᓂᕐᔪᑎ ᑎᑎᕋᖅᑕᐅᓯᒪᒃᐸᑦ ᐃᓱᒫᓗᓇᕐᓂᖓᓄᑦ. 
· ᐱᓕᕆᐊᒃᓴᓪᓗᐊᑕᐅᔪᖅ ᐱᕙᓪᓕᐊᑎᑦᓯᓂᖅ ᑲᓇᑕᒥ ᐊᐅᓚᐅᑕᐅᖏᓐᓄᑦ ᓂᕐᔪᑏᑦ ᐃᓱᒫᓗᓇᖅᑐᒦᓐᓂᕋᖅᑕᐅᔪᑦ. 
· ᐱᕙᓪᓕᐊᓂᖅ SARA ᐊᐅᓚᑕᐅᓂᖓᓄᑦ ᐸᕐᓇᐅᑎᒃᓴᓂ ᖃᐅᔨᒋᐊᖃᑦᑕᕆᐊᖃᖅᐳᑦ ᓄᓇᓕᐅᔪᓂ, ᐊᒻᒪ ᐊᖏᖅᑕᐅᔭᕆᐊᖃᖅᑐᓂ ᐸᕐᓇᐅᑎᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂ. 
ᐱᓕᕆᐊᑦ ᐃᓱᒫᓘᑏᓪᓗ ᓴᖅᑭᑦᑐᑦ ᓄᓇᓕᓐᓂ ᖃᐅᔨᒋᐊᕐᓂᐅᔪᓄᑦ: 
ᑐᙵᕕᒃᑯᑦ ᐃᓱᒪᓕᐅᕆᐊᖃᖏᓚᑦ, ᐅᕝᕙᓘᓐᓃᑦ ᐃᓚᐅᔾᔮᖏᑦᑐᑦ ᓇᓄᐃᑦ ᑎᑎᕋᖅᑕᐅᓯᒪᔭᕆᐊᖃᕐᒪᖔᑕ ᐃᓱᒫᓗᓇᖅᑑᓗᑎᒃ; ᑖᓐᓇ ᐱᓕᕆᐊᖑᔭᕆᐊᖃᕐᒪᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ ᐊᒻᒪ ᒥᓂᔅᑕᒧᑦ. ᑭᓯᐊᓂ ᑐᙵᕕᒃᑯᑦ ᑐᒃᓯᕋᕈᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ; ᐃᓱᒪᒋᔭᐅᒋᐊᖁᓗᒋᑦ ᐅᑯᐊ; 
· ᐊᑕᐅᓯᑐᐊᖅ ᓄᓇᓕᐅᔪᖅ ᓄᓇᕗᒻᒥ ᐃᑲᔪᖅᑐᐃᓚᐅᑐᖅ ᓇᓄᐃᑦ ᑎᑎᖅᑕᐅᓯᒪᖁᓪᓗᒋᑦ ᐃᓱᒫᓗᓇᕆᐊᖏᑕ ᑖᓐᓇ ᓄᓇᓕᐅᔪᖅ ᖁᓪᓗᖅᑐᖅ. ᐃᓚᖏᑦ ᓄᓇᓕᐅᔪᑦ ᐃᑲᔪᖅᑐᐃᓚᐅᙱᑦᑐᑦ. 
· ᐊᒥᓲᓂᖅᓴᐃᑦ ᐃᓄᐃᑦ ᓄᓇᓕᓐᓂ ᐃᓱᒪᖃᓚᐅᖅᑐᑦ ᓇᓄᐃᑦ ᖃᑦᓰᓇᕈᖅᐸᓪᓕᐊᖏᓐᓂᖏᓐᓂᒃ ᐅᓄᖅᓯᕙᓪᓕᐊᖔᕐᓂᕋᐃᓪᓗᑎᒃ ᓄᓇᕗᒻᒥ. (ᑕᑯᒋᐊᕐᓗᒍ CWS ᑐᑭᓯᒋᐊᕐᓂᕐᒧᑦ ᐅᓂᒃᑳᖅ). ᐊᒥᓱᑦ ᓄᓇᓖᑦ ᐅᓄᕐᓂᖅᓴᐅᓂᕋᐃᓯᒪᔪᑦ ᓂᖀᑦ ᐱᕈᔭᐅᓯᒪᔪᑦ ᐊᒻᒪ ᐃᒡᓗᕋᓛᑦ ᓱᕋᑦᑎᖅᑕᐅᓂᖅᓴᐅᕙᒃᑐᑦ ᓇᓄᕐᓄᑦ
· ᐊᒥᓲᓂᖅᓴᐃᑦ ᐃᓄᐃᑦ ᑲᑎᒪᖃᑕᐅᔪᑦ ᓄᓇᓕᓐᓂ ᐅᖃᖃᑦᑕᒪᐅᖅᑐᑦ ᓯᓚ ᐊᓯᔾᔨᖅᐸᓪᓕᐊᔫᒐᓗᐊᖅ ᑭᓯᐊᓂ ᐊᒃᑐᐃᓂᖃᑲᒻᒪᓂᐊᖅᑐᒋᔭᐅᖏᓐᓄᑦ ᓇᓄᐃᑦ ᐅᓄᕐᓂᖏᓐᓄᑦ 
· ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓇᓗᓇᐃᕆᐊᓖᑦ ᑐᑭᓯᓯᒪᓂᕐᒥᓂᒃ ᐅᖃᐅᓯᐅᔪᓂᒃ ᐃᓱᒫᓘᑎᐅᔪᓂᓪᓗ ᐃᓄᓐᓄᑦ ᖃᐅᔨᒋᐊᕐᓂᑎᒍᑦ. ᓄᓇᕗᑦ ᐆᒪᔪᓕᕆᔨᕐᔪᐊᒃᑯᖏᑦ ᐃᓱᒪᒋᐊᖏᒃᐸᑕ ᐃᓄᐃᑦ ᐅᖃᐅᓯᖏᓐᓂᒃ ᖃᐅᔨᒋᐊᕐᓂᒃᑯᑦ, ᓇᓗᓇᐃᕆᐊᓖᑦ ᐱᔾᔪᑎᖏᓐᓂᒃ ᐊᑐᕐᓂᐊᖏᒃᑯᑎᒃ. 
· ᑎᑎᕋᖅᑕᐅᓯᒪᓂᖏᑦ ᓂᕐᔪᑏᑦ “ᐃᓱᒫᓗᓇᖅᑐᒦᑦᑐᖅ” ᐃᓱᒪᒋᔭᐅᒐᔪᓲᖑᕗᖅ ᖃᐅᔨᒋᐊᒃᑲᓐᓂᕈᒪᓂᕐᒥᒃ ᓂᕐᔪᑎ ᖃᐅᔨᒪᔭᐅᓗᐊᖏᒃᑯᓂ, ᑕᒪᓐᓇ ᐊᑐᙱᑦᑐᖅ ᓇᓄᕐᓄᑦ. 
· ᑎᑎᕋᖅᑕᐅᓯᒪᓂᖏᑦ ᓂᕐᔪᑏᑦ “ᐃᓱᒫᓗᓇᖅᑐᒦᑦᑐᖅ” ᐱᕕᒃᓴᖃᕐᕕᐅᒐᔪᓲᖑᔪᖅ ᓴᖅᑮᕙᓪᓕᐊᓂᕐᒥᒃ ᑲᓇᑕᒥ ᐊᐅᓚᑦᓯᔾᔪᑕᐅᓂᐊᖅᑐᒥᒃ ᓂᕐᔪᑎᒧᑦ, ᑕᐃᒪᐃᓴᐃᓐᓇᕆᐊᖃᖏᑦᑐᖅ ᓇᓄᐃᑦ ᐊᐅᓚᑕᐅᓂᖏᓐᓄᑦ ᐊᐅᓚᑦᓯᓂᕐᒧᑦ ᐊᖏᖃᑎᒌᒍᑎᖃᕇᕐᖓᑕ (ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᖃᑎᒌᒍᑏᑦ) ᓄᓇᕗᒻᒥ. 
· ᑎᑎᕋᖅᑕᐅᓯᒪᓂᖏᑦ ᓂᕐᔪᑏᑦ “ᐃᓱᒫᓗᓇᖅᑐᒦᑦᑐᖅ” ᐱᕕᒃᓴᖃᕐᕕᒋᔭᐅᒐᔪᓲᖑᔪᖅ ᖃᐅᔨᓴᒃᑲᓂᕐᓂᕐᒥᒃ ᓂᕐᔪᑎᐅᔪᓄᑦ. ᑮᓇᐅᔭᖃᖅᑎᑦᓯᓃᑦ SARA -ᑯᑦ ᑎᑎᕋᖅᑕᐅᓯᒪᓂᖏᑦ “ᐃᓱᒫᓗᓇᖅᑐᒦᑦᑐᖅ” ᐊᑑᑎᖃᔾᔮᖏᑦᑐᑦ ᒫᓐᓇ ᐊᕐᕌᒍᒥ ᑮᓇᐅᔭᖅᑐᕈᑎᒃᓴᐃᑦ ᖃᐅᔨᕐᓴᓂᕐᒧᑦ ᓇᓄᕐᓂᒃ ᓄᓇᕗᒻᒥ ᐊᒻᒪ ᐃᑲᔫᑎᖃᓗᐊᖏᓪᓗᑎᒃ ᖃᐅᔨᓴᕐᓂᕐᒥᒃ. 
· ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᒋᐊᓪᓚᕆᒋᐊᖃᖅᐳᑦ ᐱᔾᔪᑎᖏᓐᓂᒃ ᓂᕐᔪᑎᓄᑦ ᐊᑦᑕᓇᖅᑐᒦᓕᕐᓂᕋᖅᑕᐅᔪᓄᑦ ᒪᓕᒐᕐᒥᒃ, ᐊᒻᒪ ᐅᖃᐅᓯᖏᓐᓂᒃ ᑎᑎᕋᖅᑕᐅᓯᒪᔪᑦ “ᐊᑦᑕᓇᖅᑐᒦᓕᖅᑐᑦ”, ᒫᓐᓇᔫᖅ ᐊᑕᕙ ᓇᓄᕐᓄᑦ. 
· ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᕆᐊᖃᖅᑐᑦ ᖃᐅᔨᒋᐊᕐᓂᐅᓯᒪᔪᓄᑦ ᐃᓄᓐᓄᑦ, ᒫᓐᓇ ᖃᐅᔨᓴᕈᑕᐅᓯᒪᔪᑦ ᒪᓕᒐᑎᒍᑐᐃᓐᓇᐅᖏᑦᑐᖅ, ᐃᓄᐃᓪᓗ ᑐᑭᓯᓂᕐᓗᒃᓯᒪᖏᓂᒃ, ᐊᓯᖏᓪᓗ. 
ᑐᙵᕕᒃᑯᑦ ᐃᓱᒫᓗᒋᓪᓗᐊᑕᖅᑕᖓ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᖑᓇᓱᑦᑐᓕᕆᔩᑦ ᑲᑐᔾᔨᖃᑎᒌᖏᑦ ᐊᒻᒪ ᓄᓇᓕᓐᓂ ᐃᓱᒪᒋᔭᐅᔪᑦ ᐃᓱᒫᓘᑎᐅᔪᓪᓗ ᐃᓱᒪᒋᔭᐅᒋᐊᖃᕐᓂᖏᑦ ᐃᓱᒪᓕᐅᕈᑕᐅᓂᐊᖅᑎᓪᓗᒋᑦ ᑎᑎᕋᖅᑕᐅᓯᒪᓂᖏᑦ ᓇᓄᐃᑦ “ᐃᓱᒫᓗᓇᖅᑐᒦᑦᑐᑦ” ᓂᕐᔪᑏᑦ ᐊᑦᑕᓇᖅᑐᒦᓕᕐᓂᕋᖅᑕᐅᔪᓄᑦ ᒪᓕᒐᖏᓐᓂ. 
ᐅᓂᒃᑳᓕᐅᑐᖅ:

ᐹᓪ ᐃᕐᖓᐅᑦ

ᓄᓇᕗᑦ ᑐᙵᕕᒃ ᑎᒥᖓᑦ 

